
Ambasada James Entwistle Ya Ziyarci Garin Lafia

Ranar 9 ga watan Afrilun 2014, Jakadan Kasar Amirka, Ambasada James F. Entwistle, kai
ziyarar farko a garin Lafia, na Jihar Nasarawa. Ziyarar, wani bangare ne, na ci gaba da rangadin
da Ambasada Entwistle ke yi, a yankin Tsakiyar Nijeriya, domin tantaunawa da jama’a, da
kuma sanin duk wani al’amari, game da harkokin tsaro, a yankin, da kuma canja yawu game da
manufar Kasar Amirka, dangane da gudanar da zabubbuka, cikin lumana, da kyautata
shugabanci da kuma inganta bayar da dama, da kuma samar da kyakkyawar makoma ga
Nijeriya.

A lokacin ziyarar ta sa, Ambasada Entwistle, ya kai ziyarar ban girma ga Gwamna Tanko Al-
Makura, ya kuma sadu da shugabannin addinai da kuma na jama’a.

A cikin tsokacin da ya yi, a wadannan tarurrukan, Ambasada Entwistle ya jadadda
muhimmancin Kawancen dake tsakanin Nijeriya da Amirka, a fannin harkokin ciniki da tattalin
arziki da dankon zumuncin fuskantar harkokin tsaro da kuma ciyar da harkokin albarkatun ilmi
da kiwon lafiyar Nijeriya, gaba. Ya ce, zabubbukan shekarar 2015, za su kasance wata
gagarumar jarrabawa ga Nijeriya, ya kuma roKi ‘yan siyasa, da kafofin watsa labaru da sauran
jama’ar Nijeriya, da su yi alkawarin “cewa ba su bayar da shawara ko taimakawa ko ma haKurin
tayar da hankali ba, a lokacin zabubbukan da kuma bayansu.”

Ya ce Kasar Amirka za ta taimaka wa duk wani KoKarin Nijeriya, amma, ba za ta tilasta ma ta
ba, ga abinda za ta yi.

Ya kuma ce “Nijeriya na da albarka. Ya kamata bambancinku ya Kara ma ku Karfi, maimakon
kawo tashin hankali. Dole, jama’a su zauna, su kuma hakure da juna. A tarihin duniya, babu
wata Kasar dake samun ci gaba, sai jama’arta sun zauna lafiya, da juna.”

Jakadan na Kasar Amirka, ya ci gaba da cewa, bisa ga muhimmancin al’adun Arewa, na hakure
wa bambancin addinai, Kasar Amirka, za ta taimaka wa, duk wata manufa, ta inganta haKuri da
juna, da taimaka wa gwamnati da Kungiyoyin jama’a, dake inganta nuna gaskiya da adalci, da



kuma janyo hankalin matasan da ba su da aikin yi, game da hadarin taurin kai ko shigarsu ga
ta’addanci, da inganta harkokin kafofin watsa labaru da kuma taimaka wa Kanana da manyan
zabubbuka.

Ambasada Entwistle ya kuma ziyarci jihohin Binuwai da Nasarawa, a wannan rangadin na
yankin Tsakiyar Nijeriya.

